
Bakgrunn, ramme og avgrensing 
 
Plan for idrett og fysisk aktivitet er utarbeidd med bakgrunn i vedtak som 
kommunestyret gjorde i sak om rullering av Kulturplan 2024-2027, K-sak PS-36/24 den 
13. juni 2024; 

• «Kulturplan for Aukra kommune 2024-2027 er vedtatt med dei endringar som ligg 
føre, jfr. innstillingar i avsnitt «Vurdering» og med følgjande endringar:  

• Med bakgrunn i innspel frå Aukra idrettsråd og utfordringar knytt til nedgang i 
idrettsdeltaking, resultatet frå Ung Data undersøkingar og 
utanforskapsproblematikken ber Aukra kommunestyre om at det vert utarbeidd 
ei eiga idrettsplan for Aukra kommune. Denne planen må leggast fram i løpet av 
hausten 2025. Planen bør mellom anna fokusere på følgjande hovudtema: 

 • Anlegg- og arealkartlegging 
 • Aktivitet- og behovskartlegging  
 • Drift- og vedlikeholdsplaner/strategier og budsjett» 
 
Kommunestyret vedtok Aukra kommune sin første kulturplan for perioden 2013-2016 
den 22.11.2012. Det vart då tatt ei avgjerd om at kommunedelplan for idrett, aktivitet og 
friluftsliv skulle vere ein del av kulturplanen. Kulturplanen har vore rullert to gonger etter 
det; K-sak 109/16 og K-sak 15/21. 
Med vedtaket datert 13.06.24, om å lage ei eiga plan for idrett og fysisk aktivitet vil 
denne planen i perioden fram til ny rullering av kulturplan bygge vidare på dei 
verdigrunnlag og målsettingar som kulturplanen har i seg. 
 
For å gjennomføre prosessen vart det etablert ei arbeidsgruppe med følgjande 
medlemmar; kommunalsjef samfunnsutvikling, rådgivar samfunnsutvikling, 
prosjektleiar tekniske tenester, folkehelsekoordinator og kultursjef. 
 

• Arbeidsgruppa hadde oppstartsmøte den 31. mars og orientering om oppstart av 
planarbeidet blei gitt den 6. mai i utval for helse, oppvekst og kultur. 

• Den 12. mai blei det gjennomført eit ope informasjonsmøte om planprosessen. 
• I samband med aktivitet- og behovskartlegginga blei det gjennomført ei 

spørjeundersøking i perioden 16. mai til 15. juni. Det kom inn 191 svar. 
• Den 19. september blei planutkast sendt til eit utval av leiarar av lag og 

organisasjonar der vi bad om tilbakemelding før planen blei lagt ut på offentleg 
høyring. 

• Offentleg høyring er gjennomført i perioden 6. til 26. oktober. 
Høyringsdokumentet blei sendt 
pr. epost til leiarar av idrettsorganisasjonar, grendeutval og eit utval av andre lag 
og organisasjonar, 13 i talet. Ein feil gjorde at høyringa ikkje blei publisert på 
heimesida før den 13. oktober. Det kom fleire tilbakemeldingar om kort 
høyringsfrist, derfor blei  høyringsfristen forlenga til 16. november. Etter fristen 
var det kome inn 17 merknadar. Fleire av merknadane var omfattande med 
mange ulike innspel. 

• Den 24. november blei det avhalde eit arbeidsmøte der invitasjon blei sendt til 
idrettslag, idrettsråd, grendeutval, velforeiningar og kommunale råd. Her møtte 
11 deltakarar som representerte Aukra Idrettsråd, Speidaren, Gossen og Orta 
grendeutval, Ungdomsrådet, Småge vel, Møre og Romsdal Hundeklubb og Møre 
og Romsdal Western Riders. 

• Arbeidsgruppa har pr. dato hatt 9 møter. Det har etter høyringsfristen vore fokus 
på å svare ut høyringsinnspela og korleis desse kan implementerast i 
plandokumentet. Det er mange gode innspel, som omhandlar både struktur og 
innhald. Dette har vore nyttig i prosessen for å gjere planen betre. Det er derfor 
gjort fleire redaksjonelle endringar både i plan og handlingsdel. 

• Planen blir lagt til 2. gongs høyring i perioden 30. januar til 20. februar etter at 
utval for helse, oppvekst og kultur er orientert om prosessen. I høyringsperioden 
blir det gjennomført arbeidsmøte med lag og organisasjonar måndag 10. februar. 

• Planen blir lagt fram til behandling i råd, utval og kommunestyre første halvår 
2026. 

 
Plan for Idrett og fysisk aktivitet er ei førstegongsplan og har derfor blitt ei omfangsrik 
plan. Det vil vere naturleg at omfang blir vurdert når den skal rullerast.  
 
 
 
 

 
 
 
 
 
 
 
 
 
 

  

 
Ramme for planen 
 

➢ Planen for idrett og fysisk aktivitet er avgrensa og handlingsretta. Ein går ikkje i 
djupna på alle felt som ligg under området, men fokuserer på dei områda som 
utgjer satsinga i kommande planperiode i Aukra. 
 

➢ Planen skal vere ei bruksplan. Den skal vere eit aktivt reiskap for alle aktørar 
innafor feltet som planen gjeld for.  
 

➢ Denne planen skal vere eit verktøy som blir brukt både politisk og 
administrativt for vidare utvikling av feltet idrett og fysisk aktivitet i Aukra. Den 
skal vere retningsgjevande ved prioritering av mål og tiltak. 
 

➢ Planen gjeld for perioden 2026-2029. Handlingsdelen vert evaluert og rullert 
som ein del av årleg budsjettprosess. 

Planstruktur 
 
Plan for idrett og fysisk aktivitet er i kommunen sitt plansystem utarbeida som 
temaplan. Planstrukturen (”den raude tråden”) er basert på at kommunen sine 
satsingsområde og hovudmål er utforma i kommuneplanen sin samfunnsdel. 
Temaplaner bygger på desse satsingsområda og hovudmåla og følger opp med delmål 
og strategiar samt handlingsplanar. Oppfølging av temaplanar skjer årleg gjennom 
verksemdplanar for dei ansvarlege einingane og gjennom budsjett og økonomiplan.  
Særskild for plan for idrett og fysisk aktivitet er at denne legg til grunn kulturplanen, 
samt at det årleg, politisk, vert revidert eigen handlingsplan for ordinære anlegg og 
nærmiljøanlegg. 
 
I 2026 skal kommuneplanen reviderast med nye satsingsområde og hovudmål.  Dette vil 
kunne gje nye føringar/retning for revisjon av og eventuelt nye temaplaner. 
Kommunen sin arealstrategi for mellom anna idrett og fysisk aktivitet ligg i 
kommuneplanen sin arealdel. Jamfør vedteken planstrategi skal kommuneplan sin 
arealdel reviderast i 2027. Aktuelle forslag/behov for areal i plan for idrett og fysisk 
aktivitet vil finne sin plass i kommuneplanen sin arealdel.  
I 2026 vil plan for friluftslivets ferdselsårer bli utarbeida. 
 

 
 
 
 
 
  
 
 
 

 

 

            
                              

 

 

 
        

  

Les meir om: 
Kulturplan - Aukra kommune 2024-2027 

 
 

Figur 1 Kulturplan for Aukra kommune 

https://aukra.custompublish.com/kulturplan.5881953-364957.html

Verdigrunnlag, strategi og målsetting 
 
 
 
 
 
 
 
 
 
 
 
 
 

Strategiar 
 
Plan for idrett og fysisk aktivitet bygger videre på kommuneplan, kulturplan, samt barne- 
og ungdomsplan. Hovudsatsingsområda er henta frå desse planane.  Folkehelse og 
barn og unge er derfor gjennomgåande tema også i denne planen.  
I handlingsdelen er satsingsområde, mål og tiltak vidareført frå gjeldande kulturplan. I 
tillegg er det sett inn nye tiltak som har kome fram i prosessen med utarbeiding av 
denne planen. 
 
Strategi 1 -  Behovsstyrt og berekraftig utvikling av idrettsanlegg 
Aukra kommune skal prioritere utvikling av idrettsanlegg som er tilgjengelege, 
funksjonelle og framtidsretta, basert på dokumenterte behov i befolkninga. Utviklinga 
skal skje på ein berekraftig måte og byggje på tett og forpliktande samarbeid mellom 
kommunen, frivilligheit og andre aktørar. Idrettsanlegga skal utviklast som inkluderande 
møteplassar som fremjar aktivitet og fellesskap, i tråd med visjonen «Aukra full av 
energi». 
 
Strategi 2 - Livslang deltaking i idrett gjennom breidde og inkludering 
Aukra kommune skal, i samarbeid med idrettslag og frivilligheit, legge til rette for at barn 
og unge kan delta i idrett gjennom heile oppveksten, og for at flest mogleg finn ein 
aktivitet dei kan delta i over tid. Det skal leggjast særleg vekt på låg terskel for deltaking, 
god rekruttering og utvikling av trygge og motiverande aktivitetsmiljø. Gjennom breidde, 
mangfald og meistring skal idretten styrkjast som arena for livslang bevegelsesglede, 
fellesskap og god folkehelse, i tråd med visjonen «Fysisk aktivitet for alle i Aukra – heile 
livet». 

Figur 2 Aukra kommune sin visjon og visjonen for arbeidet med idrett og fysisk aktivitet 

Strategi 3 - Utvikling av eit tilgjengeleg og variert friluftslivstilbod 
Aukra kommune skal vidareutvikle eit aktivt, tilgjengeleg og inkluderande friluftsliv for 
alle aldersgrupper, basert på kommunen sine naturkvalitetar. Det skal prioriterast 
samanhengande turstiar, attraktive nærturområde og dagsturmål, samt varierte 
aktivitetar på land og sjø. Friluftslivstilbodet skal utviklast som lågterskel og berekraftig, 
og bidra til dagleg fysisk aktivitet, naturoppleving og trivsel gjennom heile livsløpet, i tråd 
med visjonen «Fysisk aktivitet for alle i Aukra – heile livet». 
 
 
 
 
 
 
 
 
 
 
 
 
 
 
 

 
 
 
 
 
 
Fritidserklæringa 
«Fritidserklæringa er ein intensjonsavtale mellom regjeringa, Kommunesektorens 
organisasjon (KS) og frivillige organisasjonar med mål om at alle barn, uavhengig av 
foreldra sin sosiale og økonomiske situasjon skal ha moglegheit til å delta jamleg i minst 
éin organisert fritidsaktivitet saman med andre barn.» 
 
  

Sjå filmen: 
Vi ønskjer at verdiane våre skal spegle det som skjer både på arbeid og fritid 

 

Les meir om: 
 Verdigrunnlaget i Barne -og ungdomsplanen om 24-timers barnet 

 

Figur 3: Utsikt mot Otrøya, Kjerrringsundet og Gossen frå Svartnakken i Julsundet  

 

https://www.youtube.com/watch?v=nDe8ChkkXjI
https://img0.custompublish.com/getfile.php/4937789.2290.zsltmpbqailpak/Barne-+og+ungdomsplan+2021-2030.pdf?return=aukra.custompublish.com
https://img0.custompublish.com/getfile.php/4937789.2290.zsltmpbqailpak/Barne-+og+ungdomsplan+2021-2030.pdf?return=aukra.custompublish.com

Berekraftsmål  
 
Idrett og fysisk aktivitet er berekraft og har stor verdi i seg sjølv, men gjev også 
ringverknader utover dette. Berekraftsmåla har utgangspunkt i dei valde måla i 
kulturplanen.   
 

Mål 3 – God helse og livskvalitet  
Deltaking i idrett og fysisk aktivitet fremmar både fysisk og psykisk 
helse. Det reduserer risiko for  livsstilssjukdommar, betrar livskvalitet 
og bidreg til auka trivsel og sosial tilhøyre. 
 
 
 
 

 
Mål 4 – God utdanning  
Idrett og fysisk aktivitet styrker læringsmiljøet, aukar konsentrasjon og 
bidreg til sosial utvikling hos barn og unge. Aktivitet i skole og fritid gir 
ferdigheiter som samarbeid, ansvar og livsmeistring. 
 
 
 

 
 

Mål 10 – Mindre ulikheit 
Tilrettelegging, lågterskeltilbod, støtteordningar og eit breitt tilbod 
bidreg til å redusere forskjellar. Inkluderande arenaer som gir alle, 
uavhengig av bakgrunn, økonomi, funksjonsevne eller kjønn 
moglegheit til å delta. 
 

 
 
 

Mål 11 – Berekraftige byar og tettstader 
Tilgang til trygge og tilgjengelege aktivitets område i nærmiljøet styrker 
fellesskap, trivsel og lokal tilhøyre. Fysisk aktivitet i kvardagen gjer 
lokalsamfunn meir levande og berekraftige. 
 
 
 
 
 
 

 

 
Mål 12 – Ansvarleg forbruk og produksjon  
Ta ansvar gjennom miljøvennlege val av anlegg og utstyr, drift av anlegg 
og arrangement. Fokus på gjenbruk, reduksjon av avfall og bevisst 
forbruk. 
 
 
 
 

 
Mål 17 – Samarbeid for å nå måla     
Samarbeid mellom frivilligheit, offentleg sektor og næringsliv gir 
heilskaplege løysingar som styrker måloppnåing. 

Befolkningsutvikling 
 
Tal for utviklinga i 2025 og folketalet pr 1.1.2026 ligg ikkje føre frå statistisk sentralbyrå 
når planutkastet er utforma. I tredje kvartal 2025 var talet 3786 personar. 
I perioden 1.1.24-1.1.25  var det ein vekst i folketalet i Aukra på 81 personar, ei stor auke 
frå året før som hadde ein vekst på 24 personar. Dette året er det eit netto fødselsoverskot, 
første året sidan 2020. Det var færre døde, men ikkje minst fleire fødde enn tidlegare år. 
Saman med positiv nettoflytting på 72 personar, var den totale folkeveksten på 2,2%. 
Innvandringa er mindre enn tidlegare år, men også utvandringa er liten. 
 
Folketalet i 2025 er 1201 på fastlandet og 2546 på Gossen og Orten. Veksten i folketalet 
er større i Julsundet enn på Gossen. Pr. 2025 er det 32innbyggarar over 80 år i Julsundet 
og 182 på Gossen.  
 
Framskriving av befolkningsvekst basert på SSB sin siste framskriving i 2022, har ikkje 
vore representative tal for Aukra. Årsaka er den høge busettinga av flyktningar. SSB sine 
folketal pr. 1.7.23 var høgare enn befolkninga etter framskriving pr. 1.1.2024. 
  
For åra 2024 til 2027 har kommunen derfor bedt Telemarksforsking om å utarbeide 
eigne framskrivingar basert på lokale forhold. Framskriving av eigen befolkning viser at 
allereie i 2030 har talet på innbyggarar over 80 år auka med 84 personar, tilsvarande ei 
auke på 42%. I aldersgruppa 6-15 år forventar vi nedgang på 66 barn (13%). 0-5-åringar 
viser nesten inga endring i denne perioden. Framskrivinga av samla folketal viser ei auke 
på 4,3% i perioden fram til 2030, då prognosen viser eit folketal på 3811. 
 
 
 
 

 
Figur 4: Figuren viser befolkningsutvikling for ulike aldersgrupper dei neste 10 åra 

1. Idrettsanlegg 

Anlegg- og arealkartlegging idrettsanlegg 
 
Gode og varierte idrettsarenaer er nødvendig for å skape aktivitet, både organisert og 
eigenorganisert. Eit godt anlegg er med på å gi gode idrettsopplevingar og skape 
attraktive møteplassar. Det er ein viktig sosialiserings- og læringsarena, så vel som ein 
arena der barn og unge utviklar seg både fysisk, sosialt og mentalt.  
Dei fleste former for fysisk aktivitet og idrett krev ei form for tilrettelegging. Eit godt 
anlegg for fysisk aktivitet kan vere alt frå små treningsparkar til eigenaktivitet, til ein stor 
fleirbrukshall. Sambruksanlegg og aktivitetsparkar er noko som har vore fremma den 
siste tida fordi dei skaper mykje aktivitet. Tett samarbeid mellom idrett og kommune kan 
gi gode og framtidsretta anlegg.  
Ein rapport frå NIF viser at ei krone investert i idrettsanlegg gir tre kroner tilbake til 
samfunnet. «Derfor er det viktig å legge til rette for at flest mogleg kan drive aktivitet, 
lengst mogleg. Livslang idrett er derfor eit viktig aspekt i all anleggsutvikling». 
 
I Aukra kommune er det nokre område der det er fleire idrettsanlegg i ulike kategoriar. 
Desse er Julsundet skole, Falkhytten, Riksfjord og flyplassområdet. Døme på dette er 
Flyplassområdet der det er fleire ulike turstiar, anlegget til flyklubben, crossbana og 
knøttecrossbana til motorklubben og skyteanlegget til Aukra jeger og fisk.  
 
Gossen idrettslag eig og driftar Aukrahallen, Aukra Arena og tribuneanlegget på Riksfjord 
og har drift av kunstgrasbana med kommunal avtale. Dei fekk kommunal støtte til 
bygging av desse anlegga. 
I Anleggsregisteret til Kulturdepartementet er det registrert alle idrettsanlegg som har 
fått spelemidlar og ein del andre eldre anlegg. Her er anlegg delt inn i to ulike 
hovudkategoriar, ordinære anlegg og nærmiljøanlegg, med fleire undergrupper.  
 
 
 
 
 

 
I tråd med Kulturdepartementet sine retningsliner utarbeider Aukra kommune 
handlingsplan for ordinære anlegg og nærmiljøanlegg som blir rullert årleg og behandla 
politisk. Planen skal sørge for ei målstyrt og prioritert utbygging av anlegg til idrett, 
friluftsliv og fysisk aktivitet i Aukra kommune. Planen skal også gi innspel til 
kommuneplanen sin arealdel for å sikre framtidige areal for leik, friluftsliv, idrett og 
fysisk aktivitet. Det er eit krav at kommunane skal ha ein slik handlingsplan.  For å kunne 
søke om spelemidlar må anlegget vere med i ein slik plan. Det er ønskje og behov for nye 
anlegg jfr. Handlingsprogram for idrettsanlegg. 

Les meir om: 
Oversikt over ulike anlegg i Aukra kommune . 

 
 

https://anleggsregisteret.no/finn-anlegg/

Behovskartlegging idrettsanlegg 
 
Idrettslaga og Aukra idrettsråd har vore klar på kva ønskjer dei har for nye idrettsanlegg i 
åra framover. Når det gjeld ordinære anlegg har knøttecrossbane, friidrettsanlegg, ny 
idrettshall og nytt kunstgras vore på topp. Motorklubben ønskjer seg og bane for 
bilsport. Knøttecrossbana er ferdig og friidrettsbana blei utsett eit år. I tillegg er behovet 
for nytt dekke på kunstgrasbana på Riksfjord svært viktig. Det blei vedtatt i 
kommunestyret at nytt kunstgras og friidrettsbane skal  inn i økonomiplanen for 2026. 
Det skal også byggast ny Aukrahall og sambrukshus i Julsundet. For nærmiljøanlegg er 
det frisbeegolf fleire har ønska seg. Dette er eit arbeid vi er i gong med, men det har vore 
utfordrande å finne eigna område. 
 
Nye ordinære anlegg som har kome på plass dei siste åra er Aukra svømmebasseng, 
tursti Løvikremma - Løvik kystfort, samt pumptrack og ny ballbinge på Julsundet skole. 
 
Det har vore ei jamn auke i turstiar dei siste åra og Aukra har fleire turstiar som er 
tilrettelagt for barnevogn og rullestol. Det har vore gode tilbakemeldingar på det frå både 
folk i kommunen og folk som er på besøk. 
 
Kulturavdelinga publiserte ei spørjeundersøking i mai 2025 for å kartlegge kva slags 
aktivitetar og idrettsanlegg bebuarane i Aukra kunne tenke seg. Vi fekk inn 191 svar i 
denne spørjeundersøkinga. Det var ei stor mobilisering i Julsundet, mange av svara 
omhandla fastlandsdelen av Aukra. 
  

Figur 5 Pumptrack på Julsundet skole 

Her er ei oppsummering av svara frå spørjeundersøkinga knytt til anlegg 
Kva slags anlegg er det behov for: 
Kategori Innspel 

         
Idrettshallar / 
fleirbrukshallar 

• Ny idrettshall (fleire svar, ofte nemnt i Julsundet og på fastlandet)  
• Fleirbrukshall / fleirbrukshus (med moglegheit for handball, volleyball,        
basket, innebandy, futsal, turn, klatring, spinning m.m.)  
• Aukra Arena / Aukrahallen (ny eller oppgradering)  
• Idrettshall med kultur-/samfunnsdel  
• Innandørs aktivitetsarena / treningsarena  
• Innefotballhall (ofte ønsket i Julsundet)  
• Turnhall / eigen turnhall  
• Ridehall (med dagstall og handicap-ridning)  
• E-sport-klubb 

                       
Fotball 

• Fotballbaner / grasbane / kunstgrasbane  
• Fotballhall / innandørs fotballarena  
• Ekkobanen (nytt dekke, oppgradering, evt. 7er-bane)  
• Julsundet spesielt nemnt mange gonger 

                   
Friidrett / løping 

• Friidrettsbane / løpebane (inkl. 400 m tartandekke)  
• Idrettsbane/løpebane på fastlandet  
• Løypelys / lysløyper (ski og løping/jogg) 

          
Sykkel / skateboard / 
pumptrack 

• Pumptrack (fleire forslag, både Gossen og Julsundet)  
• BMX-bane (nevnt historisk og ønsket på nytt)  
• Sykkelbane / offroad-løype  
• Skatepark (ofte foreslått kombinert med pumptrack)  
• Skaterampe / klatrejungel 

        
Frisbeegolf / golf / 
racketidrettar 

• Frisbeegolf / discgolf (fleire svar, ofte med forslag om større bane for 
konkurranse)  
• Golfbane (nemnt fleire gonger)  
• Tennisbane  
• Padel-tennis / pickleball 

                 
Andre idrettar / anlegg 

• Svømmehall  
• Klatrehall / klatrevegg  
• Skøytehall / skøyteis (hockey/kunstløp)  
• Sandvolleyballbane  
• Volleyballbaner  
• Motorsport (asfalt bane, rekrutteringsanlegg, flyplassen)  
• Skyting / bogesport 

                                               
Nærmiljø / 
uorganisert aktivitet 

• Lekeplasser (f.eks. gummidekke, leikeapparat og leikeland)  
• Utepark / treningspark / styrketreningsapparater  
• Turstiar / kyststi / svevesti  
• Samlingshus / ungdomshus / kafékrok  
• Fiskemogelegheiter / betre bruk av naturen 

Tabell 1:  Oppsummering frå kartlegging knytt til anlegg 

    Svara peiker særleg mot tre hovudretningar: 
1. Stort behov for idrettshaller (fleirbruk, fotball, turn, kultur) – spesielt i 

Julsundet/fastlandet. 
2. Uteanlegg for eigenorganisert aktivitet – frisbeegolf, pumptrack, skatepark, 

sykkel. 
3. Oppgradering av eksisterende anlegg – Ekkobanen, Riksfjord, lekeplasser. 

 
Kor mange gonger kategoriane ble nemnt i svara: 
 
 

 

 

 

 

 

 

 

 

 

 

 

                Figur 6: Talet på svar fordelt på kategori 
 
 

 
Andre kategoriar som nærmiljøanlegg, leikeplassar, turstiar og "ingen behov" blei også 
nemnt, men i klart mindre omfang. 
Dette viser tydeleg at idrettshallar/fleirbrukshallar er den klart største etterspørselen. 
Så følgjer frisbeegolf/golf/racketidrettar og deretter fotball og andre idrettar på 
omtrent likt nivå. 

Utfordringsbilde idrettsanlegg 
 

• Få idrettsanlegg 
Fram til dei siste åra har Aukra kommune hatt få idrettsanlegg 

• Få kommunale idrettsanlegg 
Aukra kommune har hatt relativt få kommunale idrettsanlegg 
samanlikna med andre kommunar.  

• Etterslep på vedlikehald 
Det har også vore eit etterslep på vedlikehald. Aukra kommune er eigar av 
grunnen på Riksfjord, kunstgrasbana og lysanlegget. Kunstgrasbana skulle vore 
skifta ut for lenge sidan, men det er forbod mot gummigranulat frå 2030 og 
usikkerheit om gode alternative løysingar som er årsak til at det har tatt lenger 
tid. 
Aukrahallen som er bygd i 1988 er eigd og drifta av Gossen idrettslag. Det har 
vore aukande kostnader på vedlikehald dei siste åra. Dei andre laga og 
organisasjonane rapporterer også om auka driftskostnader. 

• Auka driftsutgifter for kommunen framover 
Dei siste åra har det vore ei endring. Vi har fått ein del nye kommunale 
idrettsanlegg og fleire er planlagt. Mellom anna blir den nye idrettshallen på 
Riksfjord og sambrukshuset på Julsundet kommunale. Dette vil føre til auka 
driftsutgifter.  

 
 

Figur 7: Riksfjord stadion og Aukra arena (henta frå GIL si heimeside) 

Framover 
 
I behovskartlegginga var det mange ønsker om nye idrettsanlegg. Store prosjekt er 
vedtatt politisk i økonomiplanperioden 2026-2029. Både friidrettsbane, idrettshall og 
sambrukshus er gode anlegg som vil få stor betydning for idrett og fysisk aktivitet. 
Utbygging av slike store anlegg krev mykje ressursar, både frå tilsette og økonomisk 
både under planlegging, i byggeprosjektperioden og når anlegga er ferdig.  Det er 
framleis forventningar om nye anlegg, men sjølv om Aukra kommune er i ei økonomisk 
særstilling må ein vere realistisk i forhold til «å kunne bære utgiftene» dei komande åra.  
 
Når dei planlagde anlegga er på plass vil Aukra kommune få ei betydeleg betre 
anleggsdekning. I samband med utbygging skal det lagast planar for drift og vedlikehald. 
Målet er at kommunen skal ha ansvar for drifta i samarbeid med lag og organisasjonar. 
Kommunen har ei lita befolkning med eit aukande tal på eldre og færre yrkesaktive. Då 
treng vi dei ressurssterke pensjonistane i dette arbeidet. 
 
Kommunen inviterer lag og organisasjonar til årlege møter der behov for vedlikehald og 
samarbeid blir kartlagt. Dette skal legge føringar for prioriteringar innafor dei rammer 
som gjeld, både ressursmessig og økonomisk. Det blir viktig å finne gode løysingar for 
samarbeid kring desse oppgåvene framover. 
 
Oversikt over dei prioriterte tiltaka i planperioden knytt til idrettsanlegg er systematisert i 
handlingsdelen.  

2. Aktivitet 
 

 
Generelt om aktivitet 
 
«Å være fysisk aktiv gir glede og mestring for mange, og det handler ofte om å gjøre noe 
sammen med andre. Fysisk aktivitet er samtidig nødvendig for å utvikle og opprettholde 
god helse og livskvalitet gjennom hele livet.» (Sammen om aktive liv - Handlingsplan for 
fysisk aktivitet 2020- 2029- Regjeringen.no) 
 
Idrett spelar ei stor og viktig rolle for Aukra-samfunnet. Gode idrettsaktivitetar tilbyr 
verdifulle fellesskap og skaper sunne oppvekstvilkår. Idrett bidreg til god folkehelse, 
tilhøyre, stoltheit og inkludering.  
 
Om fleire blir med i idrett, og endå viktigare, om fleire blir lengre i idretten, vil dei positive 
samfunnskonsekvensane vere store. Engasjerte ungdommar og vaksne som er aktive i 
idrett bidreg til utvikling av menneske og samfunn, og blir viktige ressursar for nye 
generasjonar og sitt nærmiljø. 
 
Definisjonar 

 
Idrett 

 
Idrett er organisert fysisk aktivitet i form av leik, trening eller 
konkurranse, ofte med reglar og mål om prestasjon eller 
meistring 
 

 
Fysisk aktivitet 

 
Eigenorganisert idrettsaktivitet og friluftsliv 
 

 
Kvardagsaktivitet 

 
Dei typar aktivitet som ikkje er planlagde treningsøkter, men 
som inngår i kvardagslivet som å gå og sykle til, frå og i jobb, 
skole og fritid. Det kan også vere husarbeid, hagearbeid og leik 
med barn.  Helsedirektoratet er klar på at all aktivitet tel. 
 

Tabell 1: Definisjonar  

Litt meir aktivitet gir god helsegevinst 
 
 
 
 
 
 
 
 

 
 
 
 
 
 
  
  
 
 
Helsedirektoratet har klare anbefalingar om kor mykje vi bør vere aktive. Barn og unge 
bør vere fysisk aktive i gjennomsnitt 60 minutt pr. dag. Vaksne bør kvar veke vere fysisk 
aktive i minst 150-300 minutt med moderat aktivitet og minst 75-150 minutt med høg 
intensitet. Berre tre av ti vaksne oppnår anbefalingane om fysisk aktivitet. Det er litt 
betre hos barn, men aktiviteten blir raskt lågare med alderen. (Helsedirektoratet) 
 
 
 
 
 
 
 
 
 
 
 
 
 
 

Figur 8 Figuren viser helseeffekten du får ved å bli «litt aktiv» og 
«aktiv». Som kurven viser vil dei som har eit lågt aktivitetsnivå få ein 
stor helsegevinst ved å bli meir aktive i kvardagen. (Helse Norge) 

Figur 9 Andelen norske barn, ungdom og vaksne som tilfredsstiller 
minimumsanbefalingen for fysisk aktivitet basert på tal frå undersøkinga ungKan3 
(barn og ungdom, 2018) og Kan2 (vaksne, 2014), 

Helsedirektoratet har også laga ein kalkulator for samfunnsøkonomiske gevinstar av 
fysisk aktivitet, der ein kan sjå kva konsekvensar det kan ha å auke aktivitetsnivået. 
 

 
Kvardagsaktivitet 
Sjølv om det er klare anbefalingar om fysisk aktivitet, at ein bør drive med både styrke og 
få høg puls av og til, så er all aktivitet du gjer bra. I dag er det mykje meir stillesitjande 
arbeid for mange av oss, så det er derfor viktigare med små aktive pausar i arbeidsdagen 
og aktivitet til og frå jobb.  
 
Skolane i Aukra har godt utbygd sykkelparkering med tak.  Vi har ikkje klare tal på kor 
mange elevar som går eller syklar til skolen. Det er store variasjonar på grunn av 
vêrforhold og årstider. Langs gang/sykkelvegane er det lite aktivitet å sjå på Gossen, 
noko meir til og frå aktivitetar i Julsundet/Jendem. (Frå folkehelseoversikten) 
På Gossen er det gode høve for å kunne sykle trygt, der er mange kilometer med gang og 
sykkelvegar og lite trafikkerte vegar. I Julsundet er det gang og sykkelveg frå Eidskrem og 
nordover, men svært farleg å sykle sørover mot Mordalsvågen. Det meste av denne 
strekninga ligg i Molde kommune. Det er eit ønske, særleg for innbyggarane i Julsundet, 
å få på plass ei god løysing for å kunne sykle trygt til Julneset og Molde.  
 
Oversikt over barn og vaksne som er fysisk aktive  
«Å måle fysisk aktivitet nøyaktig i en befolkning er utfordrende. Nasjonale kartlegginger 
av fysisk aktivitet gjøres med aktivitetsmålere og er nøyaktige, men slike objektive 
målinger gjøres i hovedsak ikke i fylker og kommuner. Spørreundersøkelser kan gi en 
pekepinn, men en svakhet er at de som svarer har en tendens til å overrapportere 
aktivitetsnivået. Derfor bør resultater fra spørreundersøkelser vurderes sammen med 
nasjonale objektive målinger.» (Helsedirektoratet) 
 
Resultat frå ulike spørjeundersøkingar  
Ulike undersøkingar, som sesjon og ungdata, viser at ein betydeleg del av barn, unge og 
vaksne i Aukra er for lite fysisk aktive. Det er ei svak positiv utvikling blant dei yngste. 
Blant 17-åringar har delen som trenar sjeldnare enn ein gong i veka gått noko ned dei 
siste åra. Folkehelse- og borgarundersøkingar viser at mange vaksne ikkje når tilrådd 
nivå for fysisk aktivitet. For barn og unge er deltaking i idrett framleis relativt høg, men 
det har vore ein nedgang på mellomtrinnet. Ein stor del av ungdommane trenar på 
treningssenter.  
Dei som driv med forsking formidlar at når ein i spørjeundersøkingar spør om livsstil, 
kosthald og fysisk aktivitet blir det ofte ei over-rapportering. Dei beste undersøkingane 
er dei som til dømes måler aktivitet direkte. 
 

Les meir om: 
Samfunnsøkonomiske kostnader av fysisk inaktivitet – kalkulator - Helsedirektoratet 

https://www.helsedirektoratet.no/forebygging-diagnose-og-behandling/forebygging-og-levevaner/fysisk-aktivitet/kalkulator-helseeffekter-av-fysisk-aktivitet

Eigenorganisert aktivitet 
Det er fleire moglegheiter for eigenorganisert aktivitet i Aukra. Dei fleste driv med 
turgåing på vegar, stiar og i skog og mark, særleg den vaksne delen av befolkninga. Vi har 
mange gode turstiar og friluftsområde. Vi har lite konkrete tal på kor mange som er 
aktive. 
 
Det mest handfaste resultatet er digital registrering i Stikk UT som er ein turmålsaktivitet 
i regi av Friluftsrådet Nordmøre og Romsdal. Medlemskommunar og frivillige er med å 
legge til rette for at folk kan vere med. Aukra kommune har lagt høgt når det gjeld tal på 
busette i kommunen som er med på StikkUT. I 2023 og i 2024 har det vore 22% og 16% i 
Aukra som har vore med på digital registrering i StikkUT. Vi veit at det er mange fleire 
som er aktive med turar og friluftsliv, men har ikkje konkrete tal på det. 
I tillegg er det mange som går, joggar og syklar på tur i nærmiljøet utan at det blir 
registrert. 
 
Det er to utandørs treningsparkar i kommunen og vi har nyleg fått ein pumptrack på 
Julsundet skole. Det er lite oversikt over kor mykje desse blir brukt, men det observerast 
at det er stor aktivitet i pumptracken. Vi har også fleire ballbingar der folk kan spele 
fotball eller anna når det passer. Også desse er det vanskeleg å vite kor ofte dei blir 
brukt. 
 
Den aktiviteten som har auka mest blant ungdom dei siste åra er trening på 
treningssenter. Dette er eit kommersielt tilbod og ungdom og vaksne i Aukra kan trene 
på Aukra treningssenter eller på Jendem treningssenter. 
 
Aktivitetar i svømmehallen er eit verdifullt tilbod for lokalsamfunnet der både familiar 
med barn i alle aldrar og mosjonistar kan bruke bassenget til ulike tidspunkt. Det er godt 
tilrettelagt for personar med særlege behov. Norges svømmeforbund legg stor vekt på 
kor viktig det er at barn lærer å svømme. Med det nye bassenget som opna i 2022 ligg 
forholda godt til rette for ei god svømmeopplæring. I eit folkehelseperspektiv er 
svømming god trening av heile kroppen.  
 
Organisert aktivitet 
Idrettsaktivitetar er med på å knyte innbyggarane i Aukra kommune saman, både dei 
som er utøvarar og dei som er med i støtteapparatet. Frivillig engasjement er ein 
avgjerande bærebjelke for at idretten skal kunne halde fram og vekse.  
 
Aukra er ein liten kommune som naturleg nok ikkje har den breidda i idrettstilbod som 
større kommunar har, men vi skulle gjerne sett større deltaking. 
 
I Aukra er det fire idrettslag som er organisert i Norges idrettsforbund. (NIF) 

• Gossen IL er en breiddeklubb som har vore organisert i NIF i mange år. Klubben 
held på Gossen. Idrettslaget har om lag 395 medlemmar som er fordelt på 
aktivitetane; fotball, handball, klatring og badminton. For dei minste har klubben 
«Gymlek» og for barn i 1.-4. klasse har dei allidrett. Det er også handballgruppe 

for damer og gampefotball for vaksne menn. Halvparten av medlemmane er 
under 20 år. 
 

• Aukra Sykkelklubb driv med ulike former for sykling og er medlem av NIF. Dei har 
40 medlemmar, der dei fleste er vaksne. Frå oktober til april har dei fleire 
spinning økter for sine medlemmar.  Resten av året er sykling på landeveg og 
terreng utandørs.  
 

• Gossen Motorklubb Klubb driv med motocross og bilsport og har klubbhus ved 
flyplassen på Gossen. Motocross køyrast på sandbane, i tillegg har dei ei ny 
barnebane for motocross. Motorklubben har 53 medlemmar, der 10 er under 18 
år. Gossen motorklubb er også medlem av Norges Motorsportforbund som er eit 
særforbund i NIF. 
 

• Aukra pistolklubb har 14 medlemmar, som alle er vaksne menn. Dei held til ved 
Skyttarhuset på Gossen. Dei er medlem av NIF. 
 

 

 

 

 

 

 

 

            

Aukra har også utøvarar i idrettslag som er heimehøyrande utanfor kommunegrensa, og 
som har treningar i Aukra kommune. Desse laga er Ekko /Aureosen og Molde Taekwon-
Do. Det er sannsynleg at det er fleire barn og unge som er med på aktivitetar i Molde, 
men vi har ikkje tal på dette. 

GIL og Ekko Aureosen har hatt samarbeidslag i fotball i ein del årsklasser i fleire år. 
Mange av Aukra-utøvarane i Ekko Aureosen er med på turn. 
 
Lag som driv idrett/friluftslivs aktivitet som ikkje er organisert i NIF er Gossen Golfklubb 
som har over 50 medlemmar og Aukra speidargruppe som har 25 medlemmar. Vi har 
også Aukra jeger- og fiskeforening som er aktive med om lag 80 medlemmar. 
 
Hollingsholm gard har kvar veke klubbtreningar i regi av Møre og Romsdal Western 
Riders. Klubben har om lag 50 medlemmar frå Aukra og nabokommunar. Dei har i tillegg 
terapi- og handicapriding. Det er private ridebaner på Hollingsholmen og på Mevold. 

Figur 10     Utøvarar Taekwon-Do 

Stiftelsen Joinus tilbyr møteplassar for aktivitet, skaparglede og meistring. Dei har 
mange ulike aktivitetar tilrettelagt for alle, uansett nivå. I Aukra har dei tilbod om fotball i 
Aukra Arena, svømming og sosiale kveldar for jenter i Kulturhuset og andre innandørs 
ballspel.   
 
Aukra revmatikarforening har 86 medlemmar og har tilbod om bassengtrening med to 
puljer kvar veke. Tilbodet er også ope for ikkje-medlemmar. Dei har også tilbod om 
Qigong og teppecurling. 
 
Det er også fleire etablerte treningsgrupper i privat regi som til dømes landhockey, 
fotball, tango, KRIK og Zumba. Barn, ungdom og vaksne kan også vere med på dans i 
Aukra kulturskole.  
 
Aukra kommune har eit Aktiv senior tilbod for pensjonistar. Dei kan velje mellom 
treningssenter, styrke og kondisjonstrening i Aukra hallen, Syng saman, bassengtrening 
og turgruppe. Det er mellom 80 og 90 pensjonistar som er med på dette tilbodet. 
 
Fair play og gode verdiar er grunnleggande i idrettsaktivitet 
Norges idrettsforbund har vore flinke med verdiarbeid og desse prinsippa er viktige når 
det gjeld all aktivitet. Sjølv om det kan vere utfordringar med dette i idretten er det godt å 
ha ein felles basis som «Fair play og bestemmelser om barneidrett» representerer. 
  

“Fair play er et samlebegrep vi bruker når vi 
snakker om holdnings- og verdiarbeid. Fair play er 
en del av grunnlaget for idrettsglede ved at det er 
retningsgivende for hvordan vi utfører handlinger og 
uttrykker holdninger, både i det sportslige og 
utenom. Fair play gjør oss bevisst på hvordan ord, 
kroppsspråk og handlinger påvirker andre og 
påvirker miljøet vi befinner oss i. 
Fair play handler om respekt – respekt for 
hverandre, respekt for innsats og respekt for 
ulikheter.” (Frå amerikanske idretter.no) 
 
 
 

 

 

 
Figur 11: Idrettens barnerettigheter  

Les meir om: 
«Barneidrettsbestemmelsene» er retningsgivande i kommunen 

 
 

https://www.idrettsforbundet.no/tema/barneidrett/bestemmelser-om-barneidrett/
https://www.idrettsforbundet.no/tema/barneidrett/bestemmelser-om-barneidrett/


   
 

22 
 
 
 

 

Behovskartlegging aktivitet 
 
I den same spørjeundersøkinga som er nemnd under anlegg, spurte vi kva slags 
aktivitetar folk er med på og kva slags nye aktivitetar dei kunne tenkje seg. Sidan det var 
ei stor mobilisering på Julsundet og mange svar kom frå folk som driv med fotball veit vi 
at svara ikkje er heilt representative for heile kommunen. Det vi veit frå tidlegare 
undersøkingar og StikkUT registreringar er at dei fleste i den vaksne delen av befolkninga 
driv med turgåing og friluftsliv. Barn og unge driv med nokre av dei aktivitetane dei har 
tilgang på og mange ungdommar trener på treningssenter.   
 
 
 
Her er ei kvantitativ oppsummering av dei omlag 200 svara, kva slags aktivitetar 
bebuarane i Aukra driv med: 
 
Kategori Aktivitetar Antall 

                       Fotball Fotball 92 

   Friluftsliv Friluftsliv / tur / fjellturar 45 

                                      Trening & fysisk 
aktivitet 

Treningssenter / styrketrening / «bootcamp» 32 

                   Løping Springing / jogging 23 

                              Sykkel Sykling 21 

    Andre ballidrettar 

Handball (16)  
Volleyball inkl. sandvolleyball (7)  
Basketball (3)  
Padel/Paddletennis (2) 

28 

   Andre aktivitetar 

Dans/HipHop/Seniordans (8)  
Turn (16)  
Golf/Disc golf/Frisbeegolf (10)  
Motorsport/Bilsport/Drifting (7)  
Ski/langrenn/snowboard (5)  
Klatring (3)  
Svømming (2)  
Ridning (registrert, ikkje tal)  
Andre: boksing, taekwondo, friidrett, segling, 
bogeskyting, rulleskeiser 

51+ 

Tabell 2: Kvantitativ oppsummering av svara 

Dei aktivitetane folk ønskjer seg i framtida 

Figur 12: Dei 12 mest etterspurde idrettsaktivitetane i Aukra, basert på svara frå undersøkinga 

 
Av nye aktivitetar som folk ønskjer seg ser vi at det er ein del av dei same aktivitetane 
som andre allereie driv med. Det kan tyde på at ikkje alle veit kva som finst i området. 
Det er overraskande at mange ønsker seg handball som allereie finnast i Aukra 
kommune. Gossen idrettslag har handball og det har i det siste vore aukande 
oppslutning. 
Tilbod som ikkje finnast i Aukra er volleyball, tennis, friidrett, basketball, padel, klatring, 
svømming og frisbeegolf. Nokre av desse tilboda finnast i Molde og dei krev eit større 
befolkningsgrunnlag. Frisbeegolf og friidrett er aktivitetar som kjem på plass i nær 
framtid. 
 
Vi har idrettsanlegg til fleire av desse aktivitetane, til dømes ballidrettar, klatring og 
svømming. For å få etablert aktivitet erfarer vi at eldsjelene er heilt avgjerande. Det er 
derfor viktig å ta vare på dei vi har og rekruttere nye trenarar og leiarar. 
 

Utfordringsbilde aktivitet 
 
Rekruttering og medlemsutvikling 

• Mange av idrettslaga har ikkje lukkast med å rekruttere nye medlemmar.  
• Det har vore utfordrande å rekruttere nye innbyggarar i lag og organisasjonar. 
• Har ikkje nådd godt nok fram med informasjon om tilboda som finnast.  
• Det er vanskeleg for nye å ta kontakt når ein ikkje kjenner nokon. 
• Vi har ikkje fått på plass ei digital oversikt over tilboda som finnast. 
• Lag og organisasjonar har ei aukande utfordring med å finne ressurspersonar 

som vil vere trenarar og leiarar. 

• Manglande kompetanse og fagpersonar innan språk, kulturforståing og 
kommunikasjon. 

• Det har vore ein nedgang i tal på medlemmar i idrettslaga dei siste åra. Aukra 
kommune har få medlemmar i idrettslag samanlikna med andre kommunar i 
Møre og Romsdal.  Aukra har 9,4% deltaking og er dermed den nest dårlegaste 
kommunen i Møre og Romsdal og nummer 9 frå botn i heile Noreg. Det er ei 
feilkjelde på om lag 5% for Aukra kommune sine innbyggarar som deltar i 
idrettslag i nabokommunane. Reelt tall er om lag 14%. 

• Barn og ungdom i Aukra sluttar tidlegare med organisert idrett enn i mange andre 
kommunar. Det er derfor vanskeleg å til dømes oppretthalde lag innan ballidrett. 
 

Profesjonalisering og kommersielle aktørar 
• Det blir etablert stadig fleire kommersielle tilbod innan fysisk aktivitet. 

Treningssenter, padel, golf, klatring, dans og «functional fitness» er eksempel på 
aktivitetar som tradisjonelt er bygd på organisert frivillig aktivitet. Kommersielle 
aktørar er i ferd med å ta over desse. Det er positivt med tanke på tilbod og 
aktivitet, men uheldig med tanke på økonomiske barrierar og utanforskap.  

• Vi ser også at det dukkar opp fleire aktivitetar som organiserast i konkurransar, 
men som ikkje er knytt opp til norsk idrett. Ulike mosjons- og konkurranseløp er 
eit godt eksempel på det. Dette gir konkurranse til idrettslaga med tanke på 
inntekt og rekruttering.   

 
Auke i talet på eldre 

• Dei komande åra vil den eldste delen av befolkninga auke svært mykje. Det er ei 
utfordring å få fleire av dei eldre i aktivitet. Lag og organisasjonar har få tilbod om 
fysisk aktivitet for denne gruppa.  

            

                                                                            

     Figur 13: Aktiv senior treningsgruppe under aktivitet 

Framover 
 
Barn og unge, rekruttering og medlemsutvikling  
At barn og ungdom er aktive i idrettsaktivitet så lenge som mogeleg er eit viktig 
satsingsområde. I ungdomsåra er det mange som sluttar med idrett. Derfor er det viktig 
å lage tilbod som ungdommen ønskjer og meistrar, gjerne eit alternativ til 
konkurranseidrett. 
For å auke rekrutteringa til organisert idrett må alle laga mobilisere for å få større 
deltaking og fleire aktive medlemmar. For ei tid tilbake laga Aukra idrettsråd og Aukra 
kommune ei brosjyre «Idretten i Aukra». Denne blei laga på fleire språk og blei distribuert 
til alle husstandar i kommunen. Ein ny oppdatert versjon skal leggast ut digitalt.  
 

Andre gode tiltak som GIL nyleg 
har vedtatt er at det er gratis å 
vere medlem i laget for dei yngste 
klassene og at ein kan vere med 
på to aktivitetar for ein pris for 
barn og unge. Dette er eksempel 
som vi oppfordrar andre til å 
prøve. 
Det kan også vere bra å ha fokus 
på velkomstkultur med til dømes 
fadderordning der ein tar i mot 
nye medlemmar. 
 
 

Figur 14 Unge ballettdansar - foto: Andreas Winter 

       

Trenarar og leiarar 
Idrettslaga har gitt tilbakemelding på at det er meir utfordrande å rekruttere leiarar og 
trenarar i idretten. Det blir viktig framover å ha gode rammer, gode strukturar og nettverk 
i organisasjonane. Ved utfordrande situasjonar er det viktig å vere fleire til å dele på 
oppgåvene.  
Eit positivt tiltak for å rekruttere og behalde idrettsleiarar og trenarar er å lage mindre 
team/grupper der det sosiale aspektet og deling av ansvar står i fokus. Møre og Romsdal 
idrettskrets og særkretsane har mange tilbod om kurs og opplæring av frivillige innan 
idretten, men deltakinga er varierande. 
Aukra kommune har mange flyktningar og innvandrarar. Eit mål kan vere å få fleire 
frivillige frå denne gruppa. Det kan vere eit ledd i å betre både språk- og kulturforståing. 
Det har kome innspel på korleis kommunen kan støtte frivilligheita med tilgang 
til fagpersonar innanfor mellom anna språk og integrering då dette 
er aukande utfordringar idrettslaget står ovanfor.  Aukra kommune er i gang med ein 
prosess for korleis ein kan løyse desse problemstillingane saman med frivilligheita. 

Eldre 
Befolkningsutviklinga viser at vi får færre barn og unge og fleire eldre i åra framover. Det 
er derfor viktig at alle held seg i aktivitet og er friske så lange dei lever. Ei løysing kan vere 
å bruke dei spreke og ressurssterke pensjonistane inn i arbeidet med idrett og fysisk 
aktivitet. 
Informasjon til denne gruppa må gjerast vi ulike kanalar, både digitalt, brosjyrar og 
plakatar. Også presentasjonar på møteplassar og arrangement kan være aktuelt. 
 
Samarbeid mellom kommune og frivillige 
Kommunen inviterer lag og organisasjonar til årlege samarbeidsmøte. Dette skal legge 
føringar for prioriteringar innafor dei rammer som gjeld, både ressursmessig og 
økonomisk. Det blir viktig å finne gode løysingar for samarbeid framover. 
 
 

  

Figur 15  Opning av Stikk-BORT med besøk av barnehagebarn 

3. Friluftsliv 

Friluftsliv har låg terskel for deltaking, og naturen er det mest brukte «anlegget» i Norge 
til trening, mosjon og rekreasjon for vaksne. Det er viktig at vi som kommune legg til rette 
for lågterskelaktivitetar. Eit eksempel på slik tilrettelegging er StikkBORT runden på 
Falkhytten med 4 turpostkasser der ein kan registrere seg. 
Det skal være enkelt å vere aktiv. Eit mål er at alle skal ha tilgang til eit friluftsområde 
eller tursti i nærleiken av der ein bur. Kor lang tid ein bruker på å bevege seg varierer i 
ulike aldersgrupper som vist på figuren under. 

  

 

 

 

 

 

 

 

 

 

 

  

Figur 16 viser kor langt ulike grupper klarer å gå til fots på 10 minutt 
 

Ved å legge til rette for friluftsliv og fysisk aktivitet, ved til dømes gode turstiar får ein 
fleire aktive. Det er viktig å legge til rette for friluftsliv med enkel tilgjengelegheit gjennom 
parkering, merking og bygging av stiar- og løyper, samt å skape gode turmål.  

Friluftsrådet Nordmøre og Romsdal, der Aukra er medlemskommune, er ein god 
medspelar for å skape eit aktivt friluftsliv. StikkUT som er ei turregistreringsløsing har 
vore ein suksess. Den populære digitale løysinga spreier seg no frå Nordmøre og 
Romsdal til resten av Noreg. Aukra kommune har satsa mykje på bygging av turstiar dei 
siste åra og har hatt fokus på tilgjengelegheit. Mange av turstiane våre er derfor 
tilrettelagt for barnevogn og rullestolbrukarar.  

Les meir om: 
I samarbeid med friluftsrådet er det laga ei Kartlegging og verdsetting av friluftsområde i 

Aukra. Denne ligg i naturbase. 

 

https://geocortex02.miljodirektoratet.no/Html5Viewer/?viewer=naturbase
https://geocortex02.miljodirektoratet.no/Html5Viewer/?viewer=naturbase

Kommunen har så vidt starta eit arbeid med å lage ein Plan for friluftslivets ferdselsårer. 
Dette er eit samarbeid med Friluftsrådet Nordmøre og Romsdal med støtte frå Møre og 
Romsdal fylkeskommune og Miljødirektoratet. Det er laga ein rettleiar for dette arbeidet. 
 
Det er ikkje eigne friluftslivs-organisasjonar i Aukra, som turistforeining eller turlag. Ein 
organisasjon som gjer ein stor jobb for friluftslivet er Julsundmarkas venner. Dei 
arrangerer dugnader og aktivitetar og gjer tilrettelegging på turstiar slik at Julsundmarka 
blir ein god arena for friluftsliv.  
Både når det gjeld Julsundmarka og i andre område i kommunen der det er turstiar, er vi 
avhengig av velvilje frå grunneigarar. Vi har skrive mange avtaler med desse for at 
befolkninga skal få kome seg ut i naturen. I avtalane er det eit punkt om vedlikehald, der 
det som oftast står at vedlikehaldet er eit samarbeid mellom Aukra kommune og 
lag/organisasjonar og frivillige. 
 
Gjennom heile året og særleg i sommarhalvåret er det stor aktivitet på dei ulike 
friluftsområda våre. Skoleklasser, idrettslag, mindre grupper og familiar har aktivitetar 
og avslutningar i dei flotte områda. Fleire av friluftsområda har både toalettanlegg og 
gapahukar/grillhytter som kan brukast. Områda er så gode at også mange frå andre 
kommunar brukar desse område, til dømes skolar, folkehøgskolar og idrettslag. Dei 
mest populære er Aukraskogen, Kobbevika, Smågevatnet, Horremsleira, Hjervika og 
Rødaleira. Eikremsfjøra har også blitt mykje brukt av tilsette på Nyhamna i tillegg til 
lokalbefolkninga. Når det gjeld stort samla nettverk av turstiar er Julsundmarka unik. For 
nokon er det ein terskel å kome seg ut i marka på grunn av bratt stigning, men når ein 
kjem opp er det ei fantastisk utsikt.  Det finnast også flatare område som til 
Hundetjønna og Småtjønna. Personar med funksjonsnedsettingar har løyve til å starte 
frå Lauvåsen. 
 
Det er fleire lag og 
organisasjonar som har 
etablert og finansiert 
turstiar, grillhytter og 
gapahukar med støtte frå 
ulike instansar. Døme på 
dette er på Småge, Mevold 
og Sæter. Det er svært 
positivt at ein tar initiativ og 
gjennomfører slike tiltak.  
 
Aukra kommune har ikkje 
vedlikehaldsansvar på 
turstiar som er opparbeidd 
av lag/organisasjonar og 
andre.   
 
 

Figur 17 Halingshaughola 



   
 

29 
 
 
 

 

Utfordringsbilde friluftsliv 
 

• Auka bruk av natur- og friluftsområde gir mange positive verdiar, men set òg 
tydelege spor i naturen. Høg ferdsel bidreg til slitasje på vegetasjon og 
jordsmonn. Godt tilrettelagte turstiar kan gjere det betre og hindre slitasjen på 
turstiar og omkringliggande område. Auka ferdsel fører dessutan med seg meir 
forsøpling, og behovet for store parkeringsplassar legg press på areal.  

• Utbygging krev inngrep som endrar landskapet som elles kunne vore bevart. 
Samla skapar dette eit utfordringsbilete der omsynet til tilgjenge og opplevingar 
må balanserast mot behovet for å ta vare på naturen. Klimaendringar og 
endringar i artsmangfald har store konsekvensar for naturen. Korleis kan vi leggje 
til rette for friluftsliv utan å undergrave omsynet til naturen?  

• Auka ferdsel kan også ha konsekvensar for dyreliv og jakt. Samarbeid med 
grunneigarar og Aukra jeger- og fiskeforeining er viktig.  
Både globalt og nasjonalt har nedbygging av natur vore eit tema den siste tida. 
Særleg i tettbygde strøk er naturen under press. I Aukra har ikkje den 
problemstillinga vore svært stor, men det har vore usemje særleg knytt til bruk av 
havområde, næring sett opp mot natur og friluftsliv.  

• På fastlandet i Aukra kommune, der det er størst utbygging og auke i befolkninga, 
er det ønske om fleire turstiar som er tilrettelagt for rullestolbrukarar, 
barnevogner og eldre. Det har vore vanskeleg å finne eigna område. 

• I nokre område strevar vi med tilgang til naturen, frå bustadområda. Mange vil ha 
turstiar, men ikkje alle vil ha dei nær der dei bur. 

 

Framover 
 
I åra framover blir det viktig å finne eit godt balansepunkt mellom friluftsaktivitet og å ta 
være på naturen. Ei løysing for å sikre natur mot utbygging er å sikre dei til 
friluftsføremål. Aukra kommune har 3 statleg sikra friluftsområde, Kobbevika, 
Aukraskogen og Småge. Eit mål er fleire statleg sikra friluftsområde. Dette blir følgt opp 
ved rullering av kommuneplanen sin arealdel. 
 
Aukra kommune ønskjer å legge betre til rette for utandørs klatring. Ramnfloget er eit 
svært populært klatrefelt der folk kjem langvegs frå for å klarte. Det er behov for 
tilrettelegging med parkering og toalett. Padling er også ein aktivitet der mange kjem 
tilreisande fordi kommunen har ein attraktiv skjergard. Å etablere ein padlehuk er eit 
tiltak vi vil få på plass. Vi har også eit større potensiale for å leggje til rette for personar 
med nedsett funksjonsevne, til dømes med badeplassar og fiskeplassar. 
 
Kommunen inviterer lag, organisasjonar og velforeiningar til årlege møter der behov for 
vedlikehald og samarbeid blir kartlagt. Dette skal legge føringar for prioriteringar innafor 
dei rammer som gjeld, både ressursmessig og økonomisk. Det blir viktig å finne gode 
løysingar for samarbeid om tiltak og fordeling av oppgåver som treng å løysast framover. 

4. Drift- og vedlikehaldsplanar 
 
Aukra kommune eig og driftar fleire idretts- og friluftsanlegg. Idrettsplanen inneheld ei 
oversikt over desse med status og vedlikehaldsplan for anlegga.  
Skolane og barnehagane sine uteområde blir ofte nytta til idrettsaktivitetar på fritida. 
Vedlikehald av desse anlegga ligg i vedlikehaldsplanane til ansvarleg eining, og tiltaka 
blir fremja av einingane i dei årlege budsjetta. Difor er ikkje desse med i denne oversikta, 
med unntak av spelemiddelfinansiert ballbinge og pumptrack ved Julsundet skole. 
Driftsplanar blir utarbeidd av dei ulike einingane som har ansvar for anlegga, og løyve til 
vedlikehald blir fremja årleg i kommunedirektøren sitt forlag til budsjett. 
 
 
 

 Byggeår  
Status 
2025 Vedlikehaldsbehov 

Riksfjord stadion 

Kunstgrasdekket 2009 Dårleg Nytt kunstgras i 2026 

Løpebane 2009 Dårleg Nytt dekke i 2026 

Sandfang 2009 God Årleg ettersyn  

Lysanlegget (levetid på 10 år) 2019 Godt Ettersyn kvart 2. år 
Friidrettsanlegget inkl. 
kunststoffdekke  Planlagt   

    

Treningsparkar 

Julsundet skole 2021 God Årleg ettersyn (sikkerheit) 

Falkeparken 2021 God Årleg ettersyn (sikkerheit) 

    

Ballbingar (m/spelemidlar) 

Julsundet skole-vest 2025 Ny Årleg ettersyn (sikkerheit) 

    

Pumptrack (m/spelemidlar) 

Julsundet skole 2025 Ny Årleg ettersyn (sikkerheit) 

    

Turstiar opparbeidd av kommunen 

Tahaugen - Riksfjordremma 2014 God Årleg ettersyn  

Betania - Riksfjordremma Eldre enn 10 år God Årleg ettersyn  

Falkhytten - Riksfjordremma Eldre enn 10 år God Årleg ettersyn  

Til Smågevatnet 2004 God Årleg ettersyn  

Småge - Småge ferjekai om Brenslen Eldre enn 10 år Middels Årleg ettersyn  

Flyplassen- Oterhalsen 2020 God Årleg ettersyn  

Løvikremma - Løvik kystfort 2024 God Årleg ettersyn  

Ørnehaugen Eldre enn 10 år Middels Årleg ettersyn  

Nyhamna - Skarhaugen Eldre enn 10 år Middels Årleg ettersyn  

Nyland - Sæter Eldre enn 10 år God Årleg ettersyn  

Aukraskogen Eldre enn 10 år God Årleg ettersyn  

Tangenløypa 2012 God Årleg ettersyn  

Matberget-Lauvåsen 2018 God Årleg ettersyn  

Lauvåsen - Hundetjønna 2012 God Årleg ettersyn  

Aukra kyststi 2017 God Årleg ettersyn  

Horremsleira- kvernhuset Eldre enn 10 år God Årleg ettersyn  

Sommerfjøshaugen 2009 Dårleg Årleg ettersyn  

    

Gapahukar 

Riksfjordremma Eldre enn 10 år God Ordinært vedlikehald 

Smågevatnet Eldre enn 10 år God Ordinært vedlikehald 

Aukraskogen Eldre enn 10 år God Ordinært vedlikehald 

    
Statleg sikra friluftsområde - Forvaltningsplaner 

Kobbevika Eldre enn 10 år Middels Ordinært vedlikehald 

Smågevatnet Eldre enn 10 år God Ordinært vedlikehald 

Aukraskogen Eldre enn 10 år Middels Ordinært vedlikehald 
Tabell 3: Oversikt over anlegg og vedlikehaldsbehov 

5. Økonomi og tilskotsordningar  
 
I Norge er idretten eit av dei områda der det blir lagt ned mest frivillig arbeid. For at 
frivillige lag og organisasjonar skal kunne skape meir aktivitet, må dei få rammevilkår for 
å kunne gjere det.  Aukra kommune har ein del faste driftsavtalar med frivillige lag og 
organisasjonar. I framtida når det blir enda fleire anlegg er vi avhengige av eit godt 
samarbeid. 
Driftsplanar blir utarbeidd av dei ulike einingane som har ansvar, og løyve blir fremja 
årleg i kommunedirektøren sitt forlag til budsjett. Endringar i ramme for 
tilskotsordningane blir på same måte fremma årleg i budsjettprosessen. 
 
Lag og organisasjonar som er registrert i Frivilligregisteret og er aktive i Aukra kommune, 
kan søkje om tilskot i kommunen. Dei ordinære kulturmidlane er eit tilskot til dagleg drift 
av lag og organisasjonar og søknadsfristen er 1. mai kvart år.  
Ordninga «Tilskot til prosjekt og arrangement» har søknadsfrist 1. mai og 1. september 
kvart år. Ein kan også søke om tilskot til rusførebyggande tiltak for barn og unge gjennom 
heile året. Dei siste åra har også kommunen gitt tilskot gjennom Kontantkassa. Denne 
ordninga er støtta av Bufdir og Møre og Romsdal idrettskrets og skal bidra til at barn og 
unge kan delta i minst ein fritidsaktivitet, uavhengig av familien sin sosiale eller 
økonomiske bakgrunn. Ordninga gjeld for barn og unge i alderen 6-18 år og har ingen 
søknadsfrist. Kulturskolen har også ei friplassordning. 
 
Det finnast fleire tilskotsordningar å søke om støtte til. Aukra kommune abonnerer på 
søknadsportalen Tilskotsportalen. Her kan lag og organisasjonar finne fram til aktuelle 
tilskot for å finansiere eigne prosjekt. Databasen blir oppdatert jamleg, og det er lett å 
søkje og navigere i tenesta. Portalen er gratis å bruke for lag og organisasjonar. 

6. Handlingsdel 
 
I vedtatt kulturplan er det eigne handlingsplanar for områda idrettsanlegg, 
idrettsaktivitet og friluftsliv. Desse handlingsplanane vil også vere gjeldande for denne 
planen. Nye tiltak som er kome fram i arbeidet med plan for idrett og fysisk aktivitet blir 
gjort gjeldande i samband med vedtak om godkjenning av planen. Tiltak som ikkje er 
gjennomført i 2024/2025 blir det arbeidd vidare med i planperioden. 
 

SATSINGSOMRÅDE 
IDRETTSANLEGG 

 
MÅL 

 
TILTAK 

 
NÅR 

Gode og tilpassa 
idrettsarenaer 

Auka aktivitet Anlegg for nye aktivitetar I planperioden 

Gode økonomiske 
rammevilkår og trygge 
anlegg 

Lage plan for drift og  
vedlikehald i samarbeid 
med tekniske tenester og 
idrettslaga 

 
Gjennomført 
2025 

Fleire idrettsanlegg 
 

Auka kapasitet Samarbeid med 
nabokommunar og 
idrettslag 

I tråd med 
vedtatt 
handlings-
program 

Berekraft Fotballbaner med 
miljøvennleg dekke 

Tiltak blir gjennomført i 
samsvar med forskrift om 
forureining, fram til det 
eksisterer ei løysing som 
tek i vare både kvalitet og 
miljø. 

Innan 2027 

Auka samhandling Samarbeid mellom 
kommune og frivilligheita  

Brukarmøte  
 

2 gonger per år 

Tabell 4: Handlingdplan Idrettsanlegg 

Nye tiltak: 
 

SATSINGSOMRÅDE 
IDRETTSANLEGG 

 
MÅL 

 
TILTAK 

 
NÅR 

 
 

Auka aktivitet Finne gode driftsmodellar i 
samarbeid mellom 
kommune og idrettslag 

I plan-
leggingsfasen 

Gode og tilpassa 
idrettsarenaer 

Auka aktivitet Bygging av nye idrettsanlegg 
i tråd med vedtatt 
handlingsprogram for 
idrettsanlegg 

I tråd med 
politiske 
vedtak 

Areal til golfbane kan 
leggast inn i arealdelen av 
kommuneplan 

I tråd med 
planstrategi 

Tabell 5: Nye tiltak idrettsanlegg 

SATSINGSOMRÅDE 
KOMMUNALE 
TENESTER - BASSENG 

 
 
MÅL 

 
 
TILTAK 

 
 
NÅR 

Bassenget for alle Låg terskel for å bruke 
bassenget 

Rimelege prisar og gode 
rabattordningar 
Fleksible opningstider 
tilpassa etter behov 

I planperioden 
 
Prisnivå er 
oppretthalde 

Svømming og aktivitet i 
vatn som folkehelse 

Gode og varierte tilbod 
til brukarane av 
bassenget  

Tilpassa opningstider til 
brukargruppene 

I planperioden 

Svømming som idrett Svømmegruppe i regi 
av idrettslaget 

Kompetanseheving  
Samarbeid om tilrettelegging 

2027 

Vere trygg i bassenget Badevertane skal ha 
høg kompetanse 
innafor livredning 

Kurs og kompetanseheving  Kontinuerleg 

Tabell 6: Handlingsplan basseng 

Nye tiltak: 
 

SATSINGSOMRÅDE 
KOMMUNALE 
TENESTER - BASSENG 

 
 
MÅL 

 
 
TILTAK 

 
 
NÅR 

Bassenget for alle Låg terskel for å bruke 
bassenget 

Lage rom for at fleire 
brukargrupper får høve til å 
bruke bassenget 

I plan-
perioden 

Tabell 7: Nye tiltak basseng 

 
 

SATSINGSOMRÅDE 
IDRETTSAKTIVITET 

 
MÅL 

 
TILTAK 

 
NÅR 

Barn og ungdom driv 
med idrett i heile 
oppveksten 
 

Større breidde og auka 
aktivitet i idrettslaga.   
 
 
 
 
 
 

Arbeide for auke i ramma 
for kulturmidlar 

Kontinuerleg 

Opprette: 
-svømmegruppe 
-paraidretts aktivitetar 
-open hall - samarbeid 
mellom dei ulike 
idrettslaga og 
kommunen 

 
2027 
I planperioden 
2026 

Gjennomføre 
kartlegging av 
aktivitetstilbod og 
aktivitetsbehov i 
kommunen. 
Behovsanalyse blir 
utarbeidd som grunnlag 
for planlegging og 
realisering av tilbod og 
anlegg 

 
 
Gjennomført 2025 

Samarbeid på tvers av 
idrettslag og kommunen 

Halvårige møter mellom 
leiing i idrettslaga og 
kommunen 

2 gonger per år 

Rekruttering Fleire aktive 
medlemmar i 
idrettslaga. 
Behalde eksisterande 
medlemmar 

Synleggjere aktiviteten 
gjennom brosjyre og 
digitale plattformer 

Brosjyre distribuert 
2024 
2026 

Gjennomføre felles 
rekrutteringsdag, 
«Idrettens dag» 

Anna kvart år 

Inkludere nye 
innbyggarar i 
idrettsaktivitet 

Samarbeid mellom 
idrettslag og 
kommunale einingar 
Kartlegging av barn og 
unge sine 
aktivitetsønskje  

Kontinuerleg 
 
 
 
 
 

 
Fleire foreldre tar på seg 
tillitsverv i laget der 
barna er med. 
 
 

Kompetanseheving for 
støtteapparatet 
gjennom kurs frå Møre 
og Romsdal idrettskrets 

Kontinuerleg 

Framsnakke vaksne si 
rolle i idretten og tett 
dialog med foreldra 
for å ta vare på 
eldsjelene 

Idrett for alle  Moglegheit for at alle 
kan delta 

Kontantkasse.  
Enkel tilgang til 
aktivitetane 

Kontinuerleg 

Kompetanseheving 
innan paraidrett 

Besøk på 
paraidrettssenteret i 
Trøndelag 

Paraidrettssenter
et besøkt 2024 av 
Aukra kommune 
 
I planperioden 

Bredde i idrettstilbod Mange ulike aktivitetar 
Samarbeid med andre 
kommunar 

Fleire aktive vaksne Fleire mosjonstilbod i 
idrettslaga 

Tabell 8: Handlingsplan idrettsaktivitet 

Nye tiltak: 
 

SATSINGSOMRÅDE 
IDRETTSAKTIVITET 

 
MÅL 

 
TILTAK 

 
NÅR 

Idrett for alle Bredde i idrettstilbod  Utvide kapasiteten for fysisk 
aktivitet i nytt sambrukshus i 
Julsundet 

I tråd med 
politisk vedtak 

Etablere Aukra idrettspark på 
Riksfjord 

I tråd med 
politisk vedtak 

Styrke kompetansen Kommunalt tilsette deler 
kompetanse innan språk, 
kulturforståing og 
kommunikasjon 

I planperioden 

Strategi for å få fleire 
tilsette inn i idretten 

Starte ein prosess og drøfte 
dette med idrettslaga 

I planperioden 

Kvardagsaktivitet Fleire aktive barn og 
vaksne 
 

Ta opp igjen saka om trygg 
sykkelveg mellom Eidskrem 
og Mordal 

I planperioden 

Tabell 9: Nye tiltak idrettsaktivitet 

 
 

SATSINGSOMRÅDE 
FRILUFTSLIV 

 
MÅL 

 
TILTAK 

 
NÅR 

Turstiar Knyte saman 
eksisterande turstiar til 
lengre turar 

Gjere avtaler med grunneigarar I planperioden 

God kvalitet på turstiar 
 

Jamleg vedlikehald av turstiar   

Dokumentasjon i kart og 
planer 

Lage plan for «Friluftslivets 
ferdselsårer» 

2026 

 
Utandørsklatring 

Klatreveggen Ramnfloget 
skal vere ein attraktiv 
klatrevegg 

Endre tilkomst og ny 
parkeringsplass med toalett 
Gjere avtale med grunneigarar 

2027 

Padling Padlehuk på vestsida av 
Gossen 

Lage avtalar og finansiere 
prosjektet 

2027 

Tabell 10: Handlingsplan friluftsliv 

Nye tiltak: 

SATSINGSOMRÅDE 
FRILUFTSLIV 

 
MÅL 

 
TILTAK 

 
NÅR 

Dagsturhytte Etablere attraktive turmål Bygge dagsturhytte i 
Julsundmarka 

2026 

Friluftsliv Tilrettelegging for 
personar med nedsett 
funksjonsevne 

Legge til rette for badeplassar 
og fiskeplassar 

I planperioden 

Sikre tilgang til friområde 
og hindre utbygging 

Fleire statleg sikra friområde I planperioden 

Søke om tilskot 
Tabell 11: Nye tiltak friluftsliv 

Vedlegg 1 - Handlingsprogram ordinære anlegg 
Rullering 2024 - Sak 24/01751-9 
 

 
Prioritet 

 
Organisasjon 

 
Anleggstype 

 
Anleggskategori 

  1. Aukra kommune Pumptrack/skatebane 
Julsundet 

Sykkelanlegg/skateanlegg 

  2. Aukra kommune Friidrettsdekke 
Riksfjord 

Friidrett 

  3. Gossen idrettslag 
 

Lagerbygg/garasje 
Riksfjord 

lagerbygg 

  4. Aukra kommune Fleiridrettshall Idrettshaller og 
aktivitetssaler 

  5. Rehabilitering/nytt 
kunstgras 
 

Fotballanlegg Fotball 

  6. Aukra kommune Pumptrack/skatebane 
Gossen 

Sykkelanlegg/skateanlegg 

Uprioritert:  
 

  

 Aukra jeger og fisk Elektroniske skiver Diverse skyteanlegg 
 Gossen motorklubb Bilsportbane Motorsport 
 Aukra kommune Kyststi del 2 Friluftslivsanlegg 
 Aukra kommune Lys tursti Falkhytten- 

Riksfjordremma 
Diverse friluftsliv 

 Aukra kommune Kunstisbane Isanlegg 
           Tabell 12: Handlingsprogram ordinære anlegg 

Vedlegg 2 - Handlingsplan for nærmiljøanlegg 
 Rullering 2024, - Sak 24/01751-9 
 

 
Prioritet 

 
Organisasjon 

 
Anleggstype 

 
Anl.kategori 

    1. Aukra kommune Frisbeegolf bane 
Usikker plassering- Gossen 

Diverse anlegg 

    2. Aukra kommune  Frisbeegolf bane 
Usikker plassering- Julsundet  

Diverse anlegg 

    3. Aukra kommune Balanseløype Riksfjord Diverse anlegg 

    4. Aukra kommune Hinderløype Riksfjord Diverse anlegg 

    5. Aukra kommune Ballbinge Riksfjord Anlegg for 
ballaktivitet 

    6. Aukra kommune Basketballbane Riksfjord Anlegg for 
ballaktivitet 

    7. Løvik og Skarshaug 
vel/Aukra 
kommune 

Klatrepark/naturpark 
Kleivhaugen 

Aktivitetspark 

    8. Hoksneset 
velforening/ 
Eikrem Grendalag 

Tursti Eikrem- Hoksneset Friluftsliv 

    9. Aukra kommune Tursti Torhaugmyra, Julsundet Friluftsliv 

Tabell 13: Handlingsprogram nærmiljøanlegg 

 
 
 
 


